
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:মোহন অম্নিবাস প্রথম খণ্ড.pdf/৩৬১

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা প্রয়োজন। 
৩৬২ মোহন অমনিবাস
মিঃ বাসু কহিলেন, “যদিও তা’র স্ত্রীকে দেখবার আমার সুযোগ ঘটে নি, তবে আপনি যদি এ বিষয়ে সুনিশ্চিত ভাবে নিশ্চিন্ত হতে চান, তবে সিমলার সিভিল সাজেনকে জিজ্ঞাসা করলেই নিঃসন্দেহ হতে পারবেন। কারণ আমি শুনেছি যে, তিনিই তার স্ত্রীকে চিকিৎসা করছিলেন।” . -
“তই হবে।” এই বলিয়া মিঃ বেকার দুই চক্ষু মুদিত করিয়া মোটরে হেলান দিয়া বসিলেন। সারা পথ আর একটিও কথা কহিলেন না। মিঃ বাসু দুই-একবার কথা কহিতে চেষ্টা করিয়াও সফল হইলেন না। তিনি দেখিয়া বিস্মিত হইলেন যে, মিঃ বেকার নিরুদ্বেগ ভাবে নিদ্রা যাইতেছেন।
মিঃ বাসু ভুল বুঝিয়াছিলেন। কারণ তিনি মিঃ বেকারকে উত্তমরূপে চিনিতেন না। তিনি জানিতেন না যে, এই তীক্ষ্ণধী, দূরদৃষ্টি-সম্পন্ন ব্যক্তিটি এরূপ প্রবীণ বয়সেও ক্লাস্তি কাহাকে বলে জানিতেন না। যে-কাজে তিনি আত্মনিয়োগ করিতেন, তাহা সুচারুরূপে নির্বাহ না হওয়া পর্যন্ত তাহার আহার-নিদ্রার চিস্তাও মনে উদয় হইত না। তিনি সর্ব রকমে অনন্যচিত্ত হইয়া আপন কর্তব্যে আত্মনিয়োগ করিতেন।
অবশেষে মোটর আসিয়া সেক্রেটারিয়েটে উপস্থিত হইল। যে মুহুর্তে মোটর থামিল, সেই মুহুর্তে মিঃ বেকার চক্ষু চাহিয়া স্বাভাবিক স্বরে কহিলেন, “আপনি এইখানেই তো নেমে যাবেন? আচ্ছা, গুড় বাই। আমাকে সিসিলে পৌছে দিতে সোফারকে নির্দেশ দিন।” মিঃ বাসু বুঝিলেন ও আশ্চর্য হইলেন যে, মিঃ বেকার আদৌ নিদ্রিত হন নাই। তিনি মিঃ বেকারের ইচ্ছা মত সোফারকে নির্দেশ দিয়া পুনশ্চ কহিলেন, “আপনার সঙ্গে আর বোধ হয় আমার সাক্ষাতের সৌভাগ্য হবে না?”
মিঃ বেকার কহিলেন, “না হওয়াই সম্ভব।” মিঃ বাসুনিরুৎসাহিত না হইয়া কহিলেন, “যদি মোহনের কোন সন্ধান পাই, তা হলে আপনাকে কোথায় জানাবো, মিঃ বেকার।”
মিঃ বেকার সোফারকে যাইবার জন্য ইঙ্গিত করিয়া, মিঃ বাসুর দিকে চাহিয়া কহিলেন, “আপনি সন্ধান পাবেন না।” இ
মোটর ছুটিয়া বাহির হইয়া গেল। মিঃ বেকারের নীরস ও ছোট জুবাবে মিঃ বাসুরমন তিক্ত হইয়া উঠিল। তিনি অস্ফুট কণ্ঠে কহিলেন, “এরূপ দাম্ভিকতা অসহ্য।”
মিঃ বেকার প্রথম শ্রেণীর ইউরোপীয়ান হােটেল সিসিলে উপস্থিত হইয়া একটি প্রথম শ্রেণীর কক্ষ ভাড়া লইলেন। তিনি সর্বাগ্রে স্নানাহার সমাধা করিয়া টেলিফোনে হোমমেম্বারকে জিজ্ঞাসা করিলেন, “আপনি কি আমার সঙ্গে দেখা করতে পারবেন, স্যার ?”
হোম-মেম্বার কহিলেন, “উত্তম। আপনি আসুন।” প্রায় দশ মিনিট পরে হোম-মেম্বারের সম্মুখে মিঃ বেকার উপস্থিত হইয়া সাদর সম্ভাষণ বিনিময়ের পর, তাহার সিমলায় পৌছাইবার পরমুহুর্ত হইতে যাহা যাহা ঘটিয়াছিল, তাহা বিবৃত করিলেন এবং হোম-মেম্বার মোহনের পত্র দুইখানি দেখিবার জন্য আগ্রহ প্রকাশ করিলে, মিঃ বেকার তাহার হাতে পত্র দুইটি দিলেন। তিনি পত্র দুই খানি আদ্যাস্ত পাঠ করিয়া ক্ষণকাল অভিভূত থাকিয়া কহিলেন, “বাঙলা গভর্নমেন্টের একজন সাধারণ দসুকে গ্রেফতার করিবার জন্য পুরস্কারের অঙ্ক দেখে অত্যন্ত বিস্মিত হয়েছিলাম এবং আমি

